
Şirvan şəhərindən  İlqar Abbasov Nazirlər Kabi-
neti Aparatı rəhbərinin müavini Natiq  Məmmədova 
qardaşı 

vəfatından  kədərləndiyini  bildirir  və  dərin hüzn-
lə başsağlığı  verir.

“Xalq qəzeti” bu sayından məşhur şair və ədiblərimizin həyatında baş 
verən bəzi maraqlı əhvalatları oxuculara təqdim etməyə başlayır. İlk 
ilk nümunələr böyük yazıçımız Cəlil Məmmədquluzadənin həyatından 
götürülüb.

Mirzə Cəlil cibgiri necə xilas etdi?
Cəlil Məmmədquluzadə 

bir gün Tiflisdə yolla gedirmiş, 
bir nəfər cavan oğlan arxadan 
yaxınlaşıb onun cibinə girir və 
əlyazmalarını çıxarır. 

Bu hadisəni, demə, polis gö-
rürmüş. O, gənci dərhal yaxala-
yır.

Mirzə Cəlilin oğlana yazığı 
gəlir, yaxınlaşıb polisin yanında 
ərklə ona deyir:

– Mən sənə deməmişəmmi, 
tələsmə, jurnalda çıxar, oxuyar-
san! – deyərək kağızları cavan 
oğlandan alır. 

Polis gəncin “Molla Nəsrəd-
din”in redaktorunu tanıdığını 
yəqin edir və onu buraxır. Üstə-
lik, yazıçıdan da üzr istəyir.

“Molla Nəsrəddin” 
qənaətcilliyi

“Molla Nəsrəddin” jurnalının redaksiyasında bəzi 
qəribəliklər vardı. Məsələn, qapının zəngi tez-tez xarab olardı, 
samovar axardı, bəzən ocağı qalamağa odun çatmazdı və s.

Jurnalın baş redaktoru Cəlil 
Məmmədquluzadəyə “filan şe-
yin təmirə ehtiyacı var” deyəndə 
sözü bu olardı:

– Belə də ötüşərik. Molla 
Nəsrəddin kimi olmaq lazımdır. 

Əgər bizim hər şeyimiz yerli-ye-
rində olsa, onda Molla Nəsrəd-
dinə bənzəmərik. 

Təqdim etdi:   
M.HACIXANLI  

“Azərreyl”in növbəti qələbəsi
“Azərreyl” klubu Çelenc Kubokunda növbəti 
qələbəsini qazanıb. 

Qadın voleybolçulardan ibrət komandamız 1/32 
final mərhələsinin cavab matçında da Ukraynanın 
“Balta” kollektivi ilə qarşılaşmada inamlı təsir bağış-
layıb. Bakıda Voleybol Mərkəzində keçirilən matç 
təmsilçimizin 3:0 hesablı qələbəsi ilə başa çatıb. 

Bununla da, Azərbaycan təmsilçisi 1/16 finala 
yüksəlib. 

Qeyd edək ki, “Azərreyl” klubu ilk qarşılaşmada 
da rəqibini eyni hesabla üstələyib. Növbəti mər-
hələdə komandamız İspaniyanın “Avarka de Me-
norka” klubu ilə mübarizə aparacaq. 

Cüdoçularımız Olimpiya 
reytinqində öndədir

Olimpiya reytinqində Azərbaycanın iki 
cüdoçusu ilk 3-lükdə qərarlaşıb. 

Aktivində 3398 xal olan 
Hidayət Heydərov 73 ki-
loqram çəki dərəcəsində 
ikinci yerdədir. Zelim Kot-
soyev (100 kq) 3560 xalla 
üçüncü pillədədir. Balabəy 
Ağayev (60 kq) 2688 xalla 
5-ci, həmin çəkidə Turan 
Bayramov 1735 xalla 17-ci 
sıradadır. Yaşar Nəcəfov 

isə 66 kiloqram çəki dərəcəsi üzrə 2588 xalla 5-ci 
sıradadır. 

Daha bir çəki– 81 kiloqram dərəcəsi üzrə təm-
silçilərimizdən Səid Mollayi fərqlənib. O, 3083 xalla 
4-cüdür. Eyni çəkidə Zelim Tçkayev (2079) 13-cü 
mövqeyi tutur. Komandamızın digər üzlərindən 
Uşanqi Kokauri (+100 kq) 2089 xalla 10-cu, Murad 
Fətiyev (90 kq) 1864 xalla 15-ci yerdədir. 

Qadınlara gəlincə, ən yaxşı nəticə 48 kiloqram 
çəki dərəcəsində Leyla Əliyevaya (1568) məxsus-
dur. Tatami ustası 22-cidir. Gültac Məmmədəliyeva 
(52 kq) isə 1640 xalla 15-ci pillədə qərarlaşıb. 

Gimnastlarımız gümüş 
medal qazanıblar

Azərbaycan millisi akrobatika gimnastikası 
üzrə Bolqarıstanın Varna şəhərində keçirilən 
Avropa çempionatında medal qazanıb. 

Nəzrin Zeyniye-
va, Zəhra Rəşidova 
və Anahita Bashiridən 
ibarət qadın qrupu 
(gənclər) qitə çempi-
onatında uğurla çıxış 
edərək gümüş medala 

sahib olub. 
Yarış oktyabrın 22-dək davam edəcək. 

Leyla QURBANOVA 

“WhatsApp”da asan mesaj
“WhatsApp” tərtibatçıları 

messengerdə səsli və video mesaj 
göndərmə üsulunu tamamilə yenidən 
dizayn ediblər.

Belə ki, “WhatsApp”ın “iPhone” 
üçün 23.21.1.71 nömrəli “beta” ver-
siyasının çat dizaynında dəyişikliklər 
edilib. Qeyd edək ki, bu yenilik sayə-
sində istifadəçilərin səsli və video me-
sajlar arasında seçim etmələri asanla-
şacaq.

Tərtibatçılar bunun mikrofon işarə-
sinə toxunan və daha sonra bilmədən 
səsli mesaj əvəzinə video mesaj gön-
dərən diqqətsiz istifadəçilərə kömək 
etmək üçün nəzərdə tutulduğunu bil-
dirirlər.

Rejimlər arasında keçid üçün yeni 
menyu hazırda “WhatsApp”ın cari 
beta versiyasını quraşdırmış bəzi isti-
fadəçilər üçün əlçatan olacaq. Yenili-
yin digər istifadəçilərə nə vaxt görünə-
cəyi isə məlum deyil.

S. FİDAN  

Kosmik məkanda 
yanacaqdoldurma

Cef Bezosun “Blue Origin” kosmik şirkəti kosmik logistikanın və 
çatdırmanın təmin edilməsinə istiqamətlənən “Blue Ring” çoxfunksional 
platformanı təqdim edib.

Beşillik istismar müddəti üçün 
nəzərdə tutulan platforma orbitdə kos-
mik aparatları yanacaqla doldura bilə-
cək. “Blue Origin” milyonlarla insanın 
kosmosda yaşayacağı və işləyəcəyi 
gələcəyi qurmağa çalışaraq, dəfələr-
lə istifadə edilə bilən raketlərin, orbit 
stansiyalarının və Ay eniş aparatları-
nın yaradılması üzərində işləyir.

Məlumat verilir ki, layihə orbital 

 vasitələr, yedəklər və ESPA hərəkət-
verici qurğuların bütün mövcud olan 
konsepsiyalarını üstələyəcək. “Blue 
Ring” 3 tondan çox faydalı yük daşıya 
biləcək. Platforma, təxminən, 43 metr 
məsafədə açılan günəş panelləri ilə 
təchiz olunacaq. “Blue Ring” ilk dəfə 
2025-ci ildə işə salınacaq.

Hava yağmurlu və 
küləkli olacaq

Ekologiya və Təbii Sərvətlər Nazirliyi Milli Hidrometeorologiya 
Xidmətinin verdiyi məlumata əsasən,  oktyabrın 19-da Bakıda və  
Abşeron yarımadasında bəzi yerlərdə arabir yağış yağacağı gözlənilir. 

Gündüz yağışda fasilə olacaq. 
Cənub-şərq küləyi əsəcək, gündüz 
arabir güclənən şimal-qərb küləyi  
ilə əvəz olunacaq. Gecə 12-16°, 
gündüz 17-21° isti olacaq. Atmos-
fer təzyiqi 759 mm civə sütunundan 
763 mm civə sütununa yüksələcək, 

nisbi rütubət 65-75  faiz  olacaq. 
Azərbaycanın rayonlarında bəzi 
yerlərdə arabir yağış yağacağı 
gözlənilir. Ayrı-ayrı yerlərdə leysan 
xarakterli intensiv olacağı,  şimşək 
çaxacağı, dolu düşəcəyi, dağlıq 
ərazilərdə qar yağacağı ehtimalı 

var. Gecə və səhər bəzi rayonlarda 
duman olacaq. Qərb küləyi əsəcək, 
ayrı-ayrı yerlərdə arabir güclənə-
cək. Havanın temperaturu gecə 
8-13°, gündüz 15-20° isti, dağlarda 

gecə 1° şaxtadan 4°-dək isti,  gün-
düz 4-8° isti olacaq.

Q. QASIMOV 

Özbəkistanda Şuşa ensiklopediyası
Özbəkistandakı Heydər Əliyev 
adına Azərbaycan Mədəniyyət 
Mərkəzinin (AMM) təşəbbüsü 
ilə “Şuşa Türk dünyasının 
mədəniyyət paytaxtı” adlı 
Azərbaycan, özbək, türk, 
ingilis və rus dillərində 
ensiklopedik kitab çap edilib. 

Daşkənddəki “Niso Poligraf” 
nəşriyyatında nəşr olunan toplu-
da Şuşanın tarixi, mədəniyyəti, in-
cəsənəti, ədəbi mühiti, elm və təhsil 
müəssisələri, tanınmış ədəbiyyat, 
mədəniyyət, incəsənət, xadimləri, ic-
timai siyasi həyatı, abidələri, təbiəti, 
turizm məkanları,aparılan quruculuq 
işlərinə dair məlumatlar, fotoşəkillər 
yer alıb. 

Kitabda qeyd olunur ki, Şuşa ili 
və bu qədim şəhərin Türk dünyası-
nın mədəniyyət paytaxtı elan edil-
məsi ilə əlaqədar AMM bir sıra la-
yihələr həyata keçirib: ilk dəfə olaraq 
XIX əsrdə Şuşada fəaliyyət göstərən 
“Məclisi- fəramuşan” poeziya məcli-

si iki ölkənin gənc şairləri arasında 
yenidən bərpa edilib, Şuşa şəhər 

kitabxanası ilə Özbəkistanın “Turan” 
kitabxanası arasında “qardaş kitab- 

xanalar” haqqında müqavilə imzala-
nıb. Nəşrdə bildirilir ki, “Turan” kita-
bxanasında “Şuşa guşəsi” yaradılıb, 
Termez Dövlət Universitetində “Xur-
şidbanu Natəvan adına Azərbaycan 
Ocağı” fəaliyyətə başlayıb. Azərbay-
canın Şuşa və Özbəkistanın Xivə 
şəhərlərinin qardaşlaşması layihəsi 
reallaşdırılıb. 

Topluda qeyd edilir ki, Özbəkis-
tan səhnəsində müsəlman Şərqin-
də ilk operanın müəllifi, Üzeyir 
Hacıbəylinin əsərlərindən ibarət 
konsertlər təşkil olunub, Xurşidbanu 
Natəvanın şeirlərinin özbək dilində 
nəşri reallaşdırılıb, Beynəlxalq Türk 
Mədəniyyəti və İrsi Fondu ilə birlik-
də “Özbəkistanda Şuşa günləri” adlı 
silsilə tədbirlər keçirilib. Kitabın Öz-
bəkistanda geniş təqdimatının keçi-
rilməsi nəzərdə tutulur.  

Qulu KƏNGƏRLİ,   
XQ-nin xüsusi müxbiri

Daşkənd

 9“NTC Company” MMC-nin (VÖEN 
1401759931) 3 (üç) əməkdaşının– 
 Cahargah Habil oğlu Məmmədovun, 
Cəmşid Şəfaqət    oğlu Maharovun və 
Danial Mirzə oğlu Hacıyevin  şəxsi  işləri  
itmişdir. Tapan şəxsi  mükafat  gözləyir.  
( Vüqar, telefon  - 051 215 28 25). 

